
Alde batetik, zuzendaritza taldea dugu, bai Lehen Hezkuntzaz eta baita Haur Hezkuntzaz ere arduratzen dena. Astean arratsalde baten eta goiz baten biltzen dira. Zuzendaritza taldeak Lehen Hezkuntzaren ardura ere baduen arren, esan behar da Lehen Hezkuntzako irakasleek erantzukizun hori dutela. Honetaz aparte, pedagogia eta euskara batzordea ere badago, eta nola ez, tutoreak, bai haur eta lehen hezkuntzan, eta azkenik, espezialistak. Erabakiak denen artean hartzen dira.

Esan bezala herrian dagoen ikastetxe bakarra da Maiztegi. Duela 11 urte bi ikastetxe egon ziren, batean D eredua lantzen zen soilik eta bestean B eredua. Bi ikastetxeetako zuzendaritza taldeak ikastetxe bakarra osatzeko proposamena planteatu zuten. Bi ikastetxeetako irakasle talde guztiaren eta baita gurasoen artean galdeketa egin ondoren azkenean herriko ikastetxe biak fusionatu egon ziren. Fusioaren ondoren B eredua desagertzen joan da pixkanaka eta dagoeneko D eredua soilik lantzen da. 

Ikastetxearen ondoan herriko kultur etxea dago eta harreman estua mantentzen dute. Hilean pare bat aldiz joaten dira bertara ekintza desberdinak burutzera. Bai idazleen hitzaldiak entzutera, bai antzerkiak ikustera. 

Bestalde 1 mailatik aurrera ikasle bakoitzak irakurle fitxa bat dauka eta kultur etxera joaten diren guztietan ikasle bakoitzak ipuin bat hartzen du. Horrela haurrek gehiago irakur dezaten lortzen da. 

Ikastetxean bertan hiru espezialista daude. PT ( pedagogia terapeutika ) irakasle bat, berau laguntza bereziko umeekin aritzen da zuzenean. Kontsultorea, irakasleei informazioa eman, materiala prestatu... Eta azkenik berritze-gunea, eskolei aholkularitza emateko zerbitzua.

Metodologiaren aldetik, esan beharra dago, ikaste esanguratsuan oinarritzen direla, intentsiboak eta txokoak ikaste-irakaste prozesuaren ardatz bihurtuz. Haurrak kanpoko ezagutzak eta prozedurak menperatzean datza, hau da, modu esanguratsuan ikastea.

IKT Baliabideak.


Lehenengo eta behin,  Informazioa eta Komunikaziorako Teknologiak (IKT) zer den azaldu beharrean nago deritzot. Teknologia berrien eraginak gizarte osoaren etorkizuna ari da baldintzatzen. Ikasten ari naizen lanbidean ere, hau da , irakaskuntzan hain zuzen, testuinguru berriak zabaltzen ari dira, eta baliabide teknologiko berri hauek ari dira gure ikasgelak aldatzen. Nire kasuan, konkretuki, baliabide teknologiko asko ez dute erabiltzen baina proiektu berriak badituzte gero sakonki azalduko ditudanak. Aldi berean, aipatu behar da zaharkituak gelditzen ari dira garai bateko irakaskuntzaren eta ikaskuntzaren ohiko ikuspegiak, non irakaslearen esku gelditzen zen transmisio mekaniko eta pasibo osoa: teknologi hauei esker metodo interaktiboak bultzatzen ari da han eta hemen.


Informaziorako eta Komunikaziorako Teknologiak (IKT) dagokionez, lehenengo eta behin zera aipatu behar da: gezurra dirudien arren, orain dela bi urte informatika gela sortu zen. Are gehiago, garai hartan ezarritako teknologia oso eskasa izan zen, 14 ordenagailu bakarrik martxan jarri baitzituzten. Gaur egun, nire harridurarako, ekipamendu  berdinarekin jarraitzen dute. Hona hemen ekipamendu desberdinaren zerrenda:

Eskola guztian
· 26 ordenagailu daude, gela gehienetan (4 urtetik gorakoentzat), irakasle gelan, idazkaritzan, biltegietan eta  beste 13ak informatika gelan aurkitzen ditugu. Hauek guztiak, sare baten bitartez konektatuta daude.

· 3 eskaner baino ez daude, eta hauei ez zaizkie erabilera askorik ematen. Lehen erabilera handiagoa zen, kamara arruntak bakarrik zituztenean, errebelatutako argazkiak eskaneatu egiten zituztelako. Beraz,  euren erabilera oso murriztuta gelditzen da.

· 11 inpresora aurkitzen ditugu. 4 urtetik aurrera gela batzuetan, euren marrazkiak edota lanak inprimatzeko, irakasle gelan, idazkaritzan biltegietan eta informatika gelan (honetan bi baino ez daude).

· Komunikabideei dagokionez, 5 bideo-DVD aurkitzen ditugu. Hauek nahiko berriak dira eta erabilera desberdina ematen zaie. Adibidez, Haur Hezkuntzako ikasleak bideogelara joaten direnean. 

· Telefonoari dagokionez, 3 bakarrik aurkitzen ditugu, zenbaki berdinarekin. Aipatu behar da  horietako bat inalambrikoa dela eta norbait deituz gero gelara eramaten dutela.

· 18 Kasete daude, gela bakoitzean bat edo bi aurkitzen ditugu. Besteak, berriz, gimnasioan edo irakasle gelan norbait behar izenez gero.

· Eskola guztiarentzako fax bat baino ez dauka, hau zuzendaritzan kokatuta dago.

· Azkenik, e-maila dagoela esan behar da.

Guzti hau kontuan izanda, planteatzen ditugun helburuak hauek dira: 

· Irakasleon prestakuntzarekin jarraitu ( Windows, Word, Publisehr. Internet ) 

· Hezkuntza programa informatikoen ezagutza. 

· LH2 eta LH3 maila guztietan aldizkaria egiteko pausu guztiak bete (informazioa bilatu, maketazioa, atal desberdinak idatzi, argazki/marrazkik txertatu...).

· Erabilpena ziurtatzeko baldintza materialak egokitu ( ordutegia, arduradunak, ekipoak...).

· II eta III zikloetako ikasleak Windows sistema eragilean, Word testu prozesatzailea, eta Publisher programan trebatu.

· Internet eta posta elektronikoa erabiltzen ikasi. Informazioa bilatzeko eta beste eskola batzuekin harremanetan jartzeko. 

2.2 Ikastetxearen irakas-proiektuaren ezagupena: 

Ikastetxeko Curriculum  Proiektua esan bezala  94-95 ikasturtean egin zuten. Proiektu hau jada nahiko zaharkituta dago eta berriztatzen ari dira pixkanaka pixkanaka ez baita inolaz ere lan erraza. 

Baina badira urte batzuk ikastetxe honetan “urteko plana” deitutakoa egiten dutela. Urteko plan hau urtero urtero begiztatzen da. Ikasturte hasieran begiratzen da aldatu eta moldatu beharreko edukiak aldatzeko.

Kurtso bukaeran berriro ere plana begiratzen da eta kurtsoan zehar egin diren ekintza berri eta desberdinak atxikitzen zaizkio, horrela urteko plan hau guztiz osatuta geratzen da. Plan hau zenbait irakaslek osatzen dute, berritze-guneko pertsona batek laguntzen diote, eduki desberdinak markatuz. Azkenena plana inspekzioan entregatzen da eta oniritzia ematen baldin badute plana martxan jartzen da, atzera botatzen baldin badute aldatu beharreko gauzak aldatu eta berriro ere bide bera errepikatzen da. 

Urtean urteko planari buruzko bi memoria egiten dira. Bata kurtso erdian, apirila martxoa bitartean, eta bestea kurtso bukaeran ekainean. 

Bestalde ikastetxea murgiltze  proiektuan barneratuta dago. Bertan hizkuntza eta ingurunea batera lantzen dira.

Ziklo  guztietan proiektuen bidez lan egiten da. Haur hezkuntzan guztia proiektuen bidez egiten da lan. Lehen hezkuntzan aldiz 1 zikloan Haur Hezkuntzan bezala lantzen da, baina 2. eta 3. zikloan  proiektuak gehi errefortzuak egiten dira. Errefortzu hau batez ere hizkuntzan egiten da, euskararen maila hobetzeko asmotan. 

Proiektu hauek hilabete bat inguruko iraupena dute. Gaiak oso ezberdinak, garaiari egokitutako gaiek dira normalean. Esaterako abenduan beti gaztain erre eguna 

ospatzen dute eta honen inguruan ere proiektu bat dago. Praktiketan egon nintzen garaian proiektuaren gaia ihauteriak ziren. Bertan herri desberdinetako ohiturak, pertsonaiak etab ikasi dituzte.

Gai honi ikastetxearen ihauteriak gehitzen zaizkio. Proiektu guztietan haurrek gelan bertan hainbat ekintza desberdin burutzen dituzte, baina aukera baldin badago gelaz kanpoko irteerak ere egiten dira beti ere, helburu zehatz bat lortzeko asmotan. 

Esan bezala nire egonaldian erdian ihauteriak suertatu zaizkit eta proiektuari jarraiki  haurrek gelan bertan mozorro egunean jantzita eramango zuten  zerbait egin zuten, aurtengo gai ikastetxe osoan denboraren makina izan da eta  Lehen Hezkuntzako 1 zikloan XVI mendeko pertsonaiez mozorrotzea egokitu zitzaigun. Nire gelako haurrek gelan  bertan mutilek gerrikoa egin zuten eta neskek aldiz, lepoko dotore bat. Horrela kurtso guztietan bakoitzari egokitu zaion gaiarekin bat etorriz. 

Gelan egindako konplementu guztiak kurtso erdian eta bukaeran egiten den dendan saltzen edo trukatzen dira. Horrela haurrek beraien artean harremanak sendotzen dituzte, bai nagusiagoekin bai txikiagoekin. 

Proiektu hauetan garrantzi handia ematen zaio baloreei baina baita  hizkuntzari ere, euskara mailari hain zuzen.  Bertan ikusten da zenbait ikaslek euskara mailan gabeziak dituztela batez ere Lehen Hezkuntzako azken zikloetan. Horregatik ziklo hauetan proiektuari errefortzua gehitzen zaio. Errefortzu hauetan hizkuntza gehiago lantzen da, ariketa desberdinak burutuz. Proiektuen bidez haurrei euskara maila hobetzea da helburua, hizkuntza ondo menperatzea. 

Izan ere gaur egun ikastetxearen euskara maila ez da oso altua. Fusioa egin zenetik ikasleen euskara maila kaxkarragoa da. Euskara ama hizkuntza duten haurrengan ez da inolako maila aldaketarik nabaritzen. Baina ama hizkuntza gaztelera dutenak aldiz, gaztelerara jotzeko ohitura handia dute, jolastokian ongi ikusi daiteke hori. Azkenean jolastokian denak nahastuta daudenez haur guztiek  gazteleraz hiz egiten bukatzen dute, nahiz eta denek euskara jakin. 

Maiztegin fusio egin baiño lehenago gela guztiak D eredukoak ziren eta giroa askoz euskaldunagoa zen. Giro hau nik neuk bizitu nuen. Niri fusioak 4 mailan 

nengoela harrapatu ninduen eta. Baina fusio egin zenean giroa asko nahastu zen, eta gazteleraren presentziak gero eta indar handiagoa hartzen joan zen. Giro elebiduna zegoen fusioaren lehenengo urteetan. 

Gaur egun berriz ere gela guztiak D eredukoak dira baina oraindik ere ez dago hasieran zegoen giro euskalduna, izan ere haur askoren ama hizkuntza gaztelania da eta haur hauek gaztelerara jotzeko ohitura handia dute. 

Eskolak duen proiektuetako bat “ Ikas Komunitatea” da eta honi pasa den ikasturtean eman zitzaion hasiera. Egitasmo hau, hezkuntza-praktika eraldatzeko proiektu bat da eta aldaketaren helburua, gizartearen ondorioz sortutako premiei erantzutea da. 

Lan proiektu honek kontuan hartzen du:

· Desberdintasunak gainditzea. Hezkuntza berdintasunaren aldeko apustua egiten du.

· Pertsona guztientzako kalitatezko hezkuntza.

· Bizikidetasuna hobetzea.

Prozesua luzea da eta eskola osatzen duten guztiek ondo ezagutu ahal izateko aurreko ikasturteko betebeharreko pausua hau izan ze:

· Ikas komunitateen proiektuaren barruan sentsibilitate fasea egin eta aurrera jarraitzeko baietza eman ondoren Ametsa izan zen betebeharrekoa. Fase horretan, eman zitzaion hasiera ikastetxea eraldatzeko prozesuari.

· Eskola osatzen dutenen artean (familiak, ikasleak, irakasleak) aurrera eraman beharreko lan dinamika antolatu batekin: 

· Taldeka elkartu lortu nahi den eskola asmatzeko.

· Lortu nahi den eskolaren ereduari buruzko erabakia adostasunaren bidez lortzea. 

· Ikaskuntza Komunitatearen ezaugarriak testuinguruan finkatzea. 

Ikasturte honi dagokionez, proiektua aurrera eramateko taldeak osatu dira, hau hurrengo fasea delarik. Talde hauek, pasa den urtean sortutako ametsei bidea egiteko 

edo egi bihurtzeko eman beharreko hasierako urratsak dira. Fase honetan, gauzak definitzen eta adosten hasiko dira. 

Bestalde, eskolak garrantzia handia ematen dio hizkuntza normalkuntzari eta honekin lotuta hainbat ekintza burutzen dituzte ikasturtean zehar. Ekintza hauek, beren inguru hurbilarekin eta euskal kulturarekin lotura dutenak dira. Helburua programazioan euren erabilera bultzatzea da. Antolakuntzak guztien inplikazio eta partaidetza eskatzen du:   

· Ziklo bakoitzeko ikasle eta irakasleena.

· Eskolako gurasoena.

· Zuzendaritzarena

· Eskolako langile ez irakasleena.

Besteak beste hurrengo hauek dira egiten dituzten ekintzetako batzuk: herriko jaiak, gaztainerre jaialdia, olentzero, txitxi-burruntzi, eguen zuri, martitzen karnabal, kultur astea eta eskolako jaia. 

Talde interaktiboak erabiltzen hasi dira ikastetxeko talde batean , horretarako astean ordu bat erabiltzen dutelarik. 22 ikasleko taldea 4 taldetan banatzen dute (5 pertsonako bi talde eta 6 pertsonako beste bi) eta 4 ekintza programatzen dituzte. Taldeak txandakatu egiten dira 4 ariketa edo ekintzak burutzeko, bakoitzerako 15 minutu izango dituztelarik. Talde interaktiboen helburua talde moduan lan egitea da, hau da, taldekide guztien artean egitea ariketa.

ZUZENDARITZA TALDEA:





Zuzendaria / Ikasketa burua / Idazkaria





IRAKASLEAK:








Haur 				Lehen				Espezialistak:


Hezkuntzakoak		Hezkuntzakoak		- Gorputz heziketa


								- Ingelesa


								- Musika


								- Heziketa berezia


								- Erlijio katolikoa


								- Plastika





BESTE BATZUK:





Pedagogia Terapeutikako irakasle bat


Kontsultorea


Langile ez-irakasleak (jantokikoak, garbitzaileak, konserjea)





IKASLEAK





 Haur 			  Lehen


 Hezkuntza                   Hezkuntza














GURASO


ELKARTEA


(Eskolako beste kolektiboekin batera eta elkarlanean)








